
Azәrbaycan Milli Elmlәr Akademiyası 

 

Qarabağ motivlәrindә bәdii psixologizmin tәzahürünә dair 
 

Sәkinә İsmayılova 
AMEA Mәrkәzi Elmi Kitabxana. Azәrbaycan. 

E-mail: s.asgerli06@gmail.com 
 

Annotasiya. Mәqalәdә müstәqillik dövrü Azәrbaycan şeiri vә poemalarından istifadә etmişik. Bәdii 
psxiologizmi bu nümunәlәrdә izlәyib üzә çıxarmışıq. Bu baxımdan poeziyamız mәnәvi-psixoloji 
şüurun sәnәtdәki tәzahürünü müşahidә etmәk üçün hüdudsuz material verir. Belә bәdii imkanlar 
mental tәfәkkür sahiblәrinin yaradıcılığında tәzahür edir. Çünki onlar poeziyada azadlıq, istiqlal, 
milli ideal, bәşәri humanizm düşüncәlәrini daha güclü vә daha poetik ifadә elәmiş, özlәri dә milli 
azadlıq hәrәkatında iştirak etmişlәr. Bu mәnada daha çox Bәxtiyar Vahabzadә, Mәmmәd Araz, Xә-
lil Rza Ulutürk, Sabir Rüstәmxanlı, Zәlimxan Yaqub, Rüstәm Behrudi poeziyasına istinad etmişik. 
Mәqsәd bәdii psixologizmin tarixi reallıqlar fonunda poetik xüsusiyyәtlәrini müәyyәnlәşdirmәk, vә-
zifәmiz isә hәmin mәqsәdi mühüm elmi nәticәlәrdә göstәrmәkdir. Mәqalәdә bәdii vә elmi qaynaq-
lardan faydalanmaqla bәrabәr, bәdiiliklә elmiliyin vәhdәtinә çalışmışıq. 

Abstract. We used the poetry and poems of Azerbaijan independence period. We have revealed an 
artistic psychology in these examples. From this point of view, our poetry provides boundless 
material to observe the manifestation of the spiritual-psychological consciousness in art. Such 
artistic opportunities are manifested in the creativity of mental thinkers. Because they expressed 
stronger and more poetic the thoughts of freedom, independence, national ideals and humanism in 
their poetry, as well as, they participated in National Liberation movement. Thus, we mostly 
referred to the poetry of Bakhtiyar Vahabzade, Mammad Araz, Khalil Rza Uluturk, Sabir 
Rustamkhanli, Zalimkhan Yagub, Rustam Behrudi. The purpose is to determine the poetic features 
of the artistic psychology in the background of historical realities and our duty is to show that 
purpose in significant scientific conclusions. We benefited from artistic and scientific resources and 
tried for integration of art and science in our article. 

Müstәqillik dövrü Azәrbaycan әdәbiyyatının 
fәrqli ictimai-siyasi, iqtisadi-mәdәni şәraiti [8, 
s.59-83], bәdii metod vә üslub xüsusiyyәtlәri 

[9, s.83-95], dövrün әdәbiyyatının öz problem-
lәri, mövzuları vә elmi yanaşmaları [1], bir söz-
lә, bәdii estetikası vardır. 

Hәmin әdәbiyyatın mövzu vә ideya yönlә-
rindәn biri 20 Yanvar, Qarabağ müharibәsi vә 
Xocalı faciәsi ilә bağlıdır. Biz mәqalәmizdә 
Qarabağ mövzusunun bәdii psixologizmini 
poetik nümunәlәr әsasında izlәmişik. Yәni poe-
ziya bizim üçün araşdırma predmeti olmuşdur. 

Bәdii psixologizm dedikdә poeziyada ifadә 
olunmuş psixoloji-mәnәvi çalarların tәzahürü, 
onların üzә çıxarılmasını nәzәrdә tutaraq, bәdii 
nümunәlәrә, mәqalә vә monoqrafiyalara, tәdqi-
qat qaynaqlarına istinad etmiş vә yığcam әdә-
biyyat siyahısı göstәrmişik. 
 

Әsas hissә / Main Part 
 

Müstәqillik dövrü Azәrbaycan şeiri vә poe-
malarının sәciyyәvi xüsusiyyәtlәrindәn biri ça-
ğırış psixologizmidir. Çağırış pafosunu, ümu-
mәn, әdәbiyyatımızda İsa Hüseynov, İsmayıl 
Şıxlı, Sabir Әhmәdli, Bәxtiyar Vahabzadә, Nә-
bi Xәzri, Mәmmәd Araz, Xәlil Rza Ulutürk, 
Sabir Rüstәmxanlı, Zәlimxan Yaqub, Cabir 
Novruz, Fәrman Kәrimzadә, Anar, Elçin, Hida-
yәt, Kamal Abdulla, Famil Mehdi, Vahid Әziz 
vә başqalarının yaradıcılığında güclü hiss edi-
rik. Xәlil Rzanın “Silahlan” şeirindәn: 

 
Silahsız dayanmağa bir qırpım da haqqın yox. 
Gözlәrin qoşalülә, kirpiklәrin güllә, ox. 
Bilirәm düşmәnlәrin bәrk durub keşiyindә, 
Alınmışdır әlindәn hәtta ov tüfәngi dә. 
Nә qәm, kinlә silahlan! 
Topdan, tüfәngdәn üstün, tankdan, raketdәn  

güclü qeyrәtinlә silahlan!  
[11, s.138] 

 
Çağırış motivinin bir poetik mәziyyәti yad-

daş psixologizmidir. Bunu N.Xәzrinin “Xocalı-
da әrik ağacı”, “Kәlbәcәr harayı”, “Çadırlar”, 
“Şuşa gәlir yuxularıma” kimi şeirlәrindә, “Sala-
tın” poemasında aydın müşahidә edirik. Poema-
da Qarabağa can atan jurnalist xanım Salatın 
Әsgәrovanın hünәri vә faciәsi Humay quşu ob-
razı ilә tәcәssüm olunmuşdur. Psixoloji hal em-
fatik vurğularda, yәni nәqli, sual, nida vә әmr 
intonasiyada aydın ifadә edilmişdir. 

 
Bәs nә oldu,  
Hara uçdu 
Qara zülmәt dünyasını 
Yara-yara humay quşu? 
Qara qatil güllәsiylә 
Qarabağda 
Düşdü qara torpaqlara 
Humay quşu. [5, s.4] 

Poeziyada çağırış motivinin vәtәnpәrvәrlik, 
qәhrәmanlıq vә vәtәndaşlıq psixologizmi dә 
poetiklik cәhәtdәn әlvandır. Z.Yaqub “Dur aya-
ğa, mәmlәkәtim”, X.Rza “Qalx ayağa, Azәr-
baycan”, M.Araz “Ayağa dur, Azәrbaycan” ni-
daları ilә çağırışlar edirdi. Bәxtiyar Vahabzadә-
nin “Azәrbaycan әsgәri”, Xәlil Rza Ulutürkün 
“Davam edir 37”, “Gәlir Böyük Azәrbaycan”, 
Qabilin “Ümid sәnәdir ancaq Azәrbaycan әsgә-
ri”, Famil Mehdinin “Qarabağdan әlini çәk”, 
Zәlimxan Yaqubun “Qәlәbә”, Rüstәm Behrudi-
nin “Qanlı kölgә” şeirlәrindә dә çağırış pafosu-
nun psixoloji çalarları duyğusaldır.  

R.Behrudinin “Qanlı kölgә” poemasındakı 
azadlıq motivinә çağırışın milli әhval, ağrı, kә-
dәr, torpağa fәda, şәhidlik, düşmәnә çağırış ru-
hunun hәssas psixoloji rәnglәrinә diqqәt edәk:  

 
Bu qara kölgә – ölәn ümid, 
Doğmayacaq günәş, 
Sökülmәyәcәk dan 
Bu qara kölgә düşür 
Şәhidlәrimizin üstünә. 
Qara bayrağa çevrilib asılır 
Qapıdan, divardan,  
Asılır ruhumuzdan. [3, s.172] 

 
Qarabağ ağrısının bәdii psixolojisi 1992-

1993-cü illәrin poetik nümunәlәrindә: B.Va-
habzadә, N.Xәzri, Qabil, M.Araz, X.Rza, 
C.Novruz, F.Mehdi, S.Rüstәmxanlı, Z.Yaqub, 
A.Abdullazadә, Ә.Әhmәddә daha enerjilidir. 
C.Novruzun “Özünü qoru, xalqım” kitabındakı 
“Daha dәhşәt” şeirindәn: 

 
Millәtimiz öz yurdunda әsir-yesir, 
Anaların, bacıların ahı-dәhşәt... 
 
Bu torpağı yada vermәk dәhşәtdirsә, 
Vәrdiş etmәk bu dәhşәtә daha dәhşәt... [10, s.7] 

B.Vahabzadә şәhidlik ağrısının psixoloji 
halını isә daha emosianal ifadә edirdi: 

 
Şәhidlәr bu torpağa, xalqa sәcdә qıldılar, 
Haqsızlığın üstündәn haqqa körpü saldılar, 
Vәtәni sevmәk üstә günahkar sayıldılar, 
Vәtәni sevmәk niyә günah olmuş, ay Allah!  

[13, s.275] 
 
Vahid Әzizin “Qarabağ”, “Yaralı әsgәrin ba-

yatısı”, “Qeyrәt”, “O yerlәrdәn nә xәbәr var”, 
“Azәrbaycan, sәn olmasan” şeirlәrindә, Zәlim-
xan Yaqubun “Bir әli torpaqda, bir әli haqda”, 
“Barışmaram”, “Axşamın göz yaşları”, “Şәhid 
qanı”, “Nifrәtim” şeirlәrindә etiraf, nifrәt vә 
etiraz, kәdәr vә yadlaşma meyillәrinin psixoloji 
ovqatı tәsirlidir. Z.Yaqubdan: 

 
Son nöqtәsi qoyulsun kәdәrin dә, yasın da, 
Analar saç yolmasın oğulların yasında, 
Eşqiniz rәngә dönsün rәssamın fırçasında, 
Şairin qәlәminә, varağına çevrilsin!  

[14, s.410] 
 
Poeziyanın çağırış motivi nәinki pozitiv, hәt-

ta, neqativ mәkan psixologiyasının özündәn – 
qaçqınlıq, didәrginlik vә yurdsuzluğun mәnәvi-
әxlaqi iztirablarından belә hәyati rәng almışdır. 
Bu baxımdan N.Hәsәnzadәnin “Qaçqın”(1993) 
poeması, Vaqif Bәhmәnlinin “Didәrgin şeiri” 
sәciyyәvidir. V.Bәhmәnlinin “Yağış, hara ya-
ğırsan?” şeirindәn:  

Top düşәn, mәrmi dolan, 
Bağçası, bağı talan... 
Uçub xaraba qalan 
Dam-divara yağırsan! 
Yağış, hara yağırsan? [4, s.39] 

 
Poeziyada Vәtәn, torpaq, yurd niskilinin psi-

xoloji yükü – ağrı vә fәryad hisslәrinin poetik 
enerjisi dә Hüseyn Kürdoğlunun “Yaralı torpa-
ğım, yaralı sevgim”, “Hәr şәhid bir nәğmәdir”, 
“Vәtәn”, “Laçınlılar” vә “Çağırır Qarabağ, ça-
ğırır Laçın” kimi şeirlәrindә etiraz halındadır. 
Şuşa, Kәlbәcәr vә Laçın itkisinin ağrı vә fәrya-
dının psixolojisinә dair: 

 
 

Ana yurdun oğul-qızı harayımdan oyansın, 
Koroğlular mәmlәkәti tapdanırsa, neynirik  

bu canı biz?! 
Babalardan miras qaldı bizә Vәtәn namusu, 
Gözәllәrin pak ismәti tapdanırsa, neynirik  

bu canı biz?!  
[7, s.410]  

 
Xocalı faciәsinin bәdii ifadәsi Zәfәr günü-

müzәcәn demәk olar ki, poeziyanın mövzu vә 
motivi olmuşdur. Bu faciә Azәrbaycan xalqına 
qarşı ermәnilәrin etdiyi soyqırımdır, 10 min nә-
fәrlik şәhәrin yer üzündәn silinmәsidir, insanlı-
ğa qarşı amansız cinayәtdir. Bu sәbәbdәn şeiri-
mizdә onun bәdii tәzahürü güclü vә intensiv 
alınmışdır. 

S.Rüstәmxanlının “Xocalıya mәrsiyә”, “Xo-
calıdan sonra”, Z.Yaqubun “Layla, Xocalım, 
layla”, “Sizi qınamıram”, R.Günün “Xocalı 
simfoniyası” әsәrlәri yurda elegiyadır. Sabir 
Rüstәmxanlının “Qarabağa dönüş” pemasında 
isә biz tәntәnәli, nikbin bir Oda, cәsur әsgәrlәrә 
ünlü bir fәxriyyә dinlәyirik: 

 
Ancaq birdәn göylәrdәn bir şımşәk çaxıb keçdi. 
Hәqiqәt min yalanı yandırıb yaxıb keçdi. 
“Savaş” deyәn sәrkәrdә millәti oyandırdı, 
Hәr ürәkdә ümiddәn çilçıraqlar yandırdı. 
Yol gözlәyәn yurdların harayı hәr gün tәzә, 
On milyonun tәk sәsi yol açdı üzümüzә. 
Qalxdı igid oğullar, oğul düşmәn çәpәri, 
 Qalxdı әmrә müntәzir Azәrbaycan әsgәri! 
Nәfәsi yaz nәfәsi, sәsi ildırım sәsi, 
Yurdun coşan ilhamı, qisas almaq hәvәsi.  

[12, s.11] 
 
Dünyanın әn dәhşәtli faciәsini Nurәngiz 

Gün “Xocalı simfoniyası” poemasında әlvan 
psixoloji halları ilә ifadә etmişdır. Poema Ana 
fәryadının ifadәsidir.  

Z.Yaqubun “Layla, Xocalım, layla”, “Sizi 
qınamıram” şeirlәrindә şәhәrә vә әhalisinә olan 
mәhәbbәt tәsәlli psixolojisindә yanğılı ifadә 
olunmuşdur: 

 
Dәrdin kimi acı yox, 
Ağrı var, әlacı yox. 
Ağlamağa bacı yox, 
Layla, Xocalım, layla. [15, s.87] 

Vaqif Bayatlı Önәrin “Xocalı–tanrının bala-
sı” şeiri, İsa İsmayılzadәnin “Haran ağrıyır, Vә-
tәn” poeması Azәrbaycanı görmәk istәmәyәn 
dünyaya etiraz, qәzәb vә nifrәt psixolojisinin 
ifadәsidir. Poemada xaraba olmuş yurdlar, da-
ğılmış mәnәviyyat Vәtәn tarixi fonunda ifadә 
edilmişdir: 

 
Vәtәn bütöv görünәr 
Baxsan sәngәrdәn, 
Bölüm-bölüm bölünmәz, 
Pәrәn-pәrәn düşmәz vәtәn, 
Xırdalanmaz, әlәnmәz. [6, s.102] 

 
Z.Yaqubun poetik çağırışında ruhların haray 

psixologiyası M.P.Vaqif, xan qızı Natәvan, 
Aşıq Әlәsgәr, Dәdә Şәmşir, Sarı Aşığın müqәd-
dәs ruhlarında tәcәssüm olunur:  

 
Haraya uçdunuz әllәrimizdәn, 
Haraya saldınız güzarınızı? 
Qoruya bilmәdik mәzarınızı! [14, s.72] 

 
Şairin “Çıxış edir Xәlil Rza” şeirindә isә psi-

xoloji motiv sәbr, dözüm vә tәmkindir. Şair – 
ata qәhrәman oğlunun yasında çıxış edir, torpa-
ğa bağlılığın, lәyaqәtin, qәhrәmanlığın vә şәrә-
fin odasını oxuyur:  
 
Oğlun ölә, sәn kәdәrin ayağına enmәyәsәn, 
Çırağını söndürәlәr, sәn yenә dә sönmәyәsәn, 
İlqarından, imanından, mәslәkindәn  

dönmәyәsәn, 
Bu qüdrәtә qıyanlara Allah özü versin cәza, 
Çıxış edir Xәlil Rza! [14, s.92-93]  

 
Z.Yaqubun “Bir әli torpaqda, bir әli haqda” 

şeirlәr toplusu Qarabağ mövzusunda olub kitab-

dakı “Zәlimxan qarğışı”, “Allahım, mәnә bir 
ağsaqqal yetir”, “Azәrbaycan oxusun”, “Ey Vә-
tәn oğulları”, “Sizi qınamıram”, “Vәtәn, әymә 
qәddini”, “O qızın göz yaşları”, “Sәslәrin görü-
şü”, “Torpaq yanğısı” kimi şeir vә poemaların-
da Qarabağ xalq üçün imtahan vә sınaq yerinә 
çevrilmişdir.  

Z.Yaqub Qarabağ üçün bu qәdәr sәbrә, dö-
zümә dә tab etmәk istәmir. Xalqı ayağa durdu-
rur. Şair: “Dur ayağa, mәmlәkәtim” – deyә xi-
tab edir: 
 
Dözüm çox yaxşı şeydi, onun da bir hәddi var, 
Sәbr çox yaxşı şeydi, onun da sәrhәddi var. 
Bu xalqın yaddaşında 
Bir görün neçә-neçә qanlı 37-i var! 
Bizi kimlәr gәtirdi göylәrin qәzәbinә, 
Dözmәyin, bir millәtin bu qәdәr әzabına!  

[14, s.100-101] 
 
Z.Yaqub “Dur ayağa, mәmlәkәtim”, X.Rza 

“Qalx ayağa, Azәrbaycan”, M.Araz “Ayağa 
dur, Azәrbaycan” deyә çağırışlar edirdi. Hәr bi-
rindә Zamanın intonasiyalı çağırış pafosu, çağı-
rış psixolojisi vardır. M.Araz:  

 
Ey Yaradan sәninlәyәm! 
Sәninlәyәm, yatmış vulkan, 
Sәninlәyәm! 
Ayağa dur, Azәrbaycan, 
Sәninlәyәm! [2, s.132-133]  

 
Z.Yaqub xalqın vә xilaskarların “Qurtuluş”, 

“Әbәdiyyәt dastanını” yazırdı. Şükürlәr olsun 
Allaha ki, prezident, Ali Baş Komandan, Milli 
Ordu vә Xalqın birliyi bu 44 günlük müharibә-
dәn Zәfәrlә çıxdı. Yaşasın Qarabağ! Yaşasın 
Azәrbaycan! Qarabağ Azәrbaycandır! 

  
Nәticә / Conclusion 

 
Biz bәdii psixologizmi bir sıra poetik mәtn-

lәrdә izlәdik, onların әlvan tәzahür xüsusiyyәt-
lәrini üzә çıxarmağa çalışdıq. M.Dilbazi, Qabil, 
N.Hәsәnzadә, F.Qoca, M.Aslan, Ә.Salahzadә, 
Ç.Әlioğlu, Q.Köçәrli, F.Sadıq, M.Yaqub, 
R.Rövşәn, V.Sәmәdoğlu, V.B.Ödәr, R.Qusar-
çaylı, Salam, A.Mirseyid, A.Sәmәd vә yüzlәrlә 
Azәrbaycan sәnәtkarının yaradıcılığında Qara-

bağ mövzusunun hәssas psixoloji halları müşa-
hidә olunur. Bu baxımdan fәrdi üslubların әlvan 
bәdii xüsusiyyәtlәri hüdudsuzdur. İnsan psixo-
logiyasının sonsuzluğu qәdәr. Bu mәqsәdi bәdii 
nәsr vә dramaturgiyada, mәtbuat vә publisisti-
kada, memarlarda, әdәbi tәnqiddә dә izlәmәk 
mümkündür. Fakt bundan ibarәtdir ki, Zәfәr 
günümüzә qәdәr Qarabağ mövzusu vә motivlә-



Azәrbaycan Milli Elmlәr Akademiyası 

rinin spesifik xususiyyәtlәri zәngin olmuş, nәti-
cә etibarilә, Qәlәbәyә inam әhval-ruhiyyәsi 
nikbin ifadә edilmişdir. Bu günün poeziyası isә 

ruhlu, orijinal tәsvir vә tәhkiyәli, tәrәnnüm pa-
foslu, analitik, mühakimәli vә әqli nәticәlidir. 

О проявлении художественной психологии в Карабахских мотивах 

Резюме. В статье использованы азербайджанские стихи и поэмы периода независимости. В 
этих примерах мы наблюдали и раскрывали художественную психологию. Исходя из 
ценности, наша поэзия дает безграничный материал для обеспечения ее проявления в 
искусстве духовного и психологического сознания. Такие художественные возможности 
проявляются в творчестве мыслителей. Поскольку они выразили в поэзии более сильное и 
поэтическое выражение свободы, независимости, национальных идеалов, мыслей челове-
чества, поэтому принимали участие в национально-освободительном движении. В этом 
смысле автор в основном обращается к поэзии Бахтияра Вахабзаде, Мамеда Араза, Халила 
Рзы Улутурка, Сабира Рустамханлы, Залимхана Ягуба, Рустама Бехруди. Цель – определить 
поэтические особенности художественной психологии на фоне исторических реалий, а наша 
задача извлечь важные научные результаты. 
Ключевые слова: Азербайджан, независимость, Карабах, День Победы, поэзия, психология 

